
Federalno ministarstvo okoliša i turizma, rješavajući zahtjev poduzeća “JATA GROUP” d.o.o. Srebrenik, za obnovu okolišne dozvole  pogona i postrojenja asfaltne baze „Potpeć“ u općini Srebrenik., temeljem članka 71. Zakona o zaštiti okoliša (“Službene novine Federacije BiH”, broj: 33/03), članka 18. Zakona o izmjenama i dopunama Zakona o zaštiti okoliša (“Službene novine Federacije BiH” broj: 38/09),  te članka 200. Zakona o upravnom postupku (“Službene novine Federacije BiH”, broj: 02/98), d o n o s i:
                                                R J E Š E N J E  

1. Izdaje se obnovljena okolišna dozvola investitoru “JATA GROUP ” d.o.o. Srebrenik za  postrojenje  asfaltne baze, kapaciteta 210 t/h. Asfaltna baza se nalazi na zemljištu označenom kao k.č. 2224, 2225, 2226/1 i 2226/2 KO Potpeć, ukupne površine 21 537 m2 u naselju Podpeć, općina Srebrenik.
2. Pogoni i postrojenja za koja se izdaje okolišna dozvola 
U sastavu asfaltne baze nalaze se slijedeći objekti: 
-    jedanaest boksova za kameni agregat                             


-    deset preddozatora za kameni agregat                            


-    horizontalni tračni transporter ispod preddozatora           

-    kosi tračni transporter                                                       

-    rotaciona peć za sušenje agregata                                   

-    elevator osušenog agregata                                             

-    postrojenje za proizvodnju asfalta                                   

-    dvostruki elevator za filter                                                        

-    filter za odvajanje prašine -suhi                                        

-    filter za odvajanje prašine-mokri                                       

-    silos za povratni filer                                                         

-    silos za filer                                                                       

-    ventilator otprašivanja                                                       

-    čelični dimnjak                                                                   

-    korpa na elektromotorni pogon                                         

-    čelični silos gotove mase                                                  

-    podzemni rezervoar lož ulja                                              

-    kontejnerska kotlovnica                                                     

-    tri nadzemna rezervoara za bitumen                                 

-    kompresorski agregat                                                       

-    agregatsko postrojenje                                                      

-    upravljačka jedinica                                                           

-  razvodne instalacijske cijevi :lož ulja, termalnog ulja, komprimiranog zraka izagrijanog bitumena 
-    pomoćni objekti i ulazna infrastruktura asfaltne baze.      
-   postojeća oprema za smanjenje negativnog utjecaja: sistemotprašivanja,separatori ulja i masti, septička jama

3. Opis radnih procesa za koje se izdaje dozvola
-  Punjenje frakcija u preddozatore 
-  Paljenje plamenika na rotacionoj sušari

-  Puštanje u rad preddozatora i transport frakcije do sušare
-  Sušenje  frakcija u rotacionoj sušari
- Transport vrućeg materijala

-  Prosijavanje i klasiranje zagrijanog materijala

- Otprašivanje i transport lebdećeg materijala iz sušare do dimnjaka prema  atmosferi

- Težinsko doziranje kamene sitnježi-frakcija
-  Doziranje kamenog brašna- filera
-  Doziranje bitumena
-  Miješanja asfaltne mase u protustrujnoj mješalici

-  Transport gotove asfaltne mase do silosa gotovog asfalta 
Proizvodnja asfaltne mase je automatizovana, a što se ogleda u slijedećem:

· automatsko doziranje svih komponenti,

· automatsko regulisanje temperature u bubnju za sušenje agregata,

· mješalica sa elektronskim vaganjem i upravljanjem,

· centralno komandno mjesto sa kojeg se upravlja cijelim procesom prizvodnje (kompjuterizovan sistem upravljanja).

Kompletna asfaltna baza smještena je na zamljištu investitora ukupne površine od  21  537 m2 u naselju Podpeć, općina Srebrenik.

4.  Osnovne sirovine i pomoćni materijali koji se koriste u proizvodnji asfalta 
U tehnološkom procesu proizvodnje asfalta koriste se sljedeće osnovne sirovine:

kameni agregat (frakcionisan za asfalte), bitumen za cestogradnju, filer (kamena prašina), reciklirani asfalt i pomoćni materijali: lož ulje, termalno ulje,  dizel gorivo, komprimirani zrak za pneumatiku.

Osnovne sirovine za proizvodnju asfalta su:
· Kamena sitnjež (frakcija) može biti krečnjačkog, eruptivnog porijekla ili prirodni riječni šljunak, granulometrijskog sastava i to: 

           0-4 mm, 4-8 mm, 8-11 mm, 11-16 mm, 16-22 mm, 22-32 mm;

· U prozvodnji asfalta koriste se bitumeni tipa BIT 60 i BIT 90, rjeđe tipa BIT 120 (na zahtjev investitora),

· Kameno brašno – filer je obično krečnjačkog porijekla, granulometrijski sastav mora odgovarati propisanoj krivoj na liniji dijagrama,

· Lož ulje za zagrijavanje kamene sitnježi – frakcije, zagrijavanje bitumena i sistema cjevovoda za transport bitumen,

· Instalisana snaga Pin=320 kW (iz distributivne mreže ) koristi se za zagrijavanje termo ulja kao radilišna struja, dok se za pogon postrojenja u proizvodnji asfaltne mase koristi struja iz dizel – agregata, sa generatorom, 

· Kamene frakcije se dovoze vozilima sa kamenoloma ili drugih dobavljača i deponuju u natkrivene boksove po granulometrijskoj veličini zrna. Zalihe na deponiji moraju biti najmanje za jednodnevnu proizvodnju asfaltne mase. Kapacitet boksova za deponovanje  kamene frakcije je oko 6 000 t, 

· Bitumen se skladišti u stabilnim cisternama oko 120 t, na temperaturama do 180 (C, a njegovo zagrijavanje se vrši preko plamenika i termo ulja. Transport bitumena vrši se auto-cisternama, 

· Kameno brašno – filer je proizvod od čistog mljevenog kamena proizveden u posebnim postrojenjima i mora odgovarati zadatim propisima i uslovima po čistoći i granulometrijskom sastavu. Transport filera se vrši auto-cisternama, a  pretakanje - istovar vrši se pneumatskim transportom i skladišti u vertikalnim čeličnim silosima oko 60 t, 

· Povratni filer, u toku procesa proizvodnje vrši se zagrijavanje i otprašivanje kamene frakcije u sušari gdje se usisavanjem zraka i prašine pomoću usisnog ventilatora (ciklona) usisani zrak, prašina i dimni gasovi pomoću cjevovoda transportuju do grubog filtera gdje se odstranjuju mehaničke čestice, a dimni gasovi i vodena para šalju u atmosferu. Zbog mogućnosti da u ovom fileru ima primjesa nećistoća, gline ili humusa te se isti ne smije upotrebljavati za proizvodnju asfaltne mase, on se prenosi od filtera do silosa pomoću elevatora i pužnog transportera izbacuje i kamionskim transportom odvodi na posebnu deponiju,

· Lož ulje se koristi sa što manje sadržaja sumpora (manje od 0,5 %), a transportuje se sa auto – cisternama i skladišti u podzemnoj cisterni kapaciteta oko 20 t. Transport do plamenika i sušnice vrši se uz pomoć pumpe i cjevovoda koji su u «S» izvedbi, 

· Električna energija za pogon plamenika u termogeno - uljnom grijaču bitumena i sistema cjevovoda uzima se iz elektro distributivne mreže, 

· Električna energija za rad postrojenja pri proizvodnji asfaltne mase dobija se iz dizel agregata koji troši D-2 iz svog sopstvenog rezervoara oko 800 l, a puni se pokretnom autocisternom.
U neposrednoj blizini lokacije nalazi se sva neophodna infrastruktura na koju je priključeno postrojenje asfaltne baze: putna komunikacija, snabdijevanje vodom za piće se vrši iz flaširane vode a za tehnološke i druge potrebe predmetnog pogona vode koristi se voda iz vlastitog izvora vodosnabdijevanja – bunara, preko mjerača protoka, elektroenergetska mreža, PTT i dr.

Rješenjem o vodnoj dozvoli  br. UP-I/25-3-40-032-6/17 od 10.03.2017. g. izdato od “Agencija za vodno područje rijeke Save“ Sarajevo, preduzeća, JATA GROUP" d.o.o., za održavanje i zaštitu puteva Srebrenik je između ostalog, riješeno razdvajanje, prikupljanje i tretman pojedinih vrsta voda, nezagađene površinsko-oborinske vode, tehnološke vode, površinske – oborinske vode nastale na parking prostoru i internim saobraćajnicama, zauljene vode i oborinske vode sa krovova upravne zgrade.

Čišćenje i pražnjenje uređaja za tretman tehnoloških otpadnih voda, odnosno seperatora ulja i naftnih derivata može vršiti isključivo firma ovlaštena za tu vrstu djelatnosti, prema sklopljenom ugovoru.
4.1. Skladištenje osnovnih sirovina i energenata
    - Kamene frakcije se dovoze vozilima sa kamenoloma ili drugih dobavljača i      deponuju u natkrivene boksove po granulometrijskoj veličini zrna. Kapacitet boksova za deponovanje  kamene frakcije je oko 6 000 t. 

    - Bitumen se skladišti u stabilnim cisternama oko 120 t, na temperaturama do 180 (C, a njegovo zagrijavanje se vrši preko plamenika i termo ulja. Transport bitumena vrši se auto-cisternama. 

  -  Kameno brašno – filer je proizvod od čistog mljevenog kamena proizveden u posebnim postrojenjima. Transport filera se vrši auto-cisternama, a  pretakanje - istovar vrši se pneumatskim transportom i skladišti u vertikalnim čeličnim silosima oko 60 t. 

Povratni filer, ako ima primjesa nećistoća, gline ili humusa ne smije se upotrebljavati za proizvodnju asfaltne mase, on se prenosi od filtera do silosa pomoću elevatora i pužnog transportera izbacuje i kamionskim transportom odvodi na posebnu deponiju. 
  - Lož ulje se koristi sa što manje sadržaja sumpora (manje od 0,5 %), a
transportira se sa auto – cisternama i skladišti u podzemnoj cisterni kapaciteta oko 20 t. Transport do plamenika i sušnice vrši se uz pomoć pumpe i cjevovoda koji su u «S» izvedbi.
5. Upotreba energije i vode
Opskrba vodom

Voda se dovozi cisternama od JP Komunalno Srebrenik i pretaka u vlastiti bunar, koji se nalazi na uzvišenju iznad asfaltne baze, te se slobodnim padom dovozi za potrebe asfaltne baze, pranje vozila, sanitarni čvor, itd. Za piće se koristi voda od dobavljača, specijaliziranog za pakovanje vode.

Opskrba električnom energijom
Električna energija za pogon plamenika u termogenu- uljnom grijaču bitumena, sistema cjevovoda, upravne zgrade i pratećih objekata se dobiva iz distributivne mreže.
Električna energija za rad postrojenja pri proizvodnji asfalta dobiva se iz diesel – agregata, koji kao energent koristi diesel gorivo D – 2, uskladišteno u spremnik volumena oko 880 litara.

6.Emisije – utjecaji koje  pogoni imaju u okoliš 
Emisija iz postrojenja asfaltne baze i potencijalni štetni utjecaji na okoliš vezani su za sve tehnološke faze i operacije proizvodnje asfalta, zatim za karakteristike sirovinskih materijala i tehnološke opreme i njeno održavanje, ali i za obučenost uposlenika i tehnološku disciplinu. Shodno tome, u toku korištenja postrojenja asfaltne baze mogu se očekivati sljedeće emisije i potencijalni negativni utjecaji na okoliš:

- emisija mineralne prašine i otpadnih dimnih plinova u zrak;

- ispuštanje otpadnih voda od pranja teške mehanizacije i sapiranja uređenih radnih površina oko asfaltne baze te ispuštanje sanitarno-fekalnih otpadnih

voda i onečišćenih oborinskih voda;

- produkcija otpadnih materijala i onečišćenje zemljišta;

- produkcija buke radom postrojenja asfaltne baze.
6.1. Emisija u zrak
Emisija štetnih polutanata u zrak na predmetnoj lokaciji nastaje prilikom zagrijavanja zraka, kao ogrjevnog medija za sušenje materijala u rotacionoj sušnici, obavlja se preko plamenika, a kao gorivo se koristi lako loživo ulje.
Mjerenja su izvršena na temelju važećih zakonskih odredbi (Zakon o zaštiti zraka, „Službene novine F BiH“, br.33/03, 38/09) Pravilnik o graničnim vrijednostima emisije u zrak iz postrojenja za sagorijevanje, „Službene novine F BiH“, br.12/05), propisane su vrijednosti dopuštene emisije pojedinih polutanata kao i kvaliteta goriva.

Na temelju izvršenih mjerenja na kotlu za zagrijavanje sušnice proizilazi da se u atmosferu putem ovog dimnog kanala, prilikom optimalnog rada kotla, ispuštaju plinovi prosječnog sastava datog u tablici.
	Redni broj
	Komponenta
	Koncentracija
	Granične vrijednosti
	Opterećenje zraka

	
	
	Izmjerena vrijednost
	mg/Nm3
	
	

	1.
	 Ugljik (IV) oksid, (CO2)
	11,33%
	-
	-
	-

	2.
	 Ugljik (II) oksid, (CO)
	49,32 ppm
	93,41
	80mg/Nm3
	3,022 kg/h

	3.
	 Sumpor (IV) oksid, (SO2)
	20,21 ppm
	87,58
	850 mg/Nm3
	2,834 kg/h

	4.
	 Azotni oksidi, (NOx)
	40,62 ppm
	126,17
	180 mg/Nm3
	4,028 kg/h

	5.
	 Kisik, (O2)
	9,12%
	-
	-
	-

	6.
	 Čvrste čestice
	13,26 mg/m3
	26,51
	50 mg/Nm3
	0,858 kg/h


Mjerenje emisije dimnih plinova izvršio je “Institut za zaštitu, ekologiju i obrazovanje“ dd Tuzla, rezultati zadnjih mjerenja pokazuju da vrijednosti emisije čvrstih čestica zadovoljavaju važeće granične vrijednosti.  (INZIO DD Tuzla, izvještaj br. 1362-71/ILE-19 od decembra 2019. godine).
6.2. Emisije u vodu
Na prostoru lokacije predmetne asfaltne baze mogu se očekivati:

· sanitarne

· oborinske i

· otpadne vode sa praonice teretnih vozila

Izvori sanitarnih otpadnih voda nalaze se u upravnoj zgradi poduzeća. Oborinske otpadne vode prikupljaju se odvojenom kanalizacijom i ispuštaju u rijeku Tinju. Otpadne vode sa praonice teretnih vozila tretiraju se u separatoru ulja i masti. 

"JATA GROUP" d.o.o., za održavanje i zaštitu puteva Srebrenik. na osnovu navedenih Zakonskih propisa vrši dva puta analizu kvaliteta otpadnih vode iz seperatora ulja i masti ( INSPEKT RGH d.o.o. Sarajevo, izvještaj broj 1175/20 od 18.09.2020.g.) na osnovu Zakona o vodama ("Službene novine F BiH", br. 70/06),  Uredbe o uslovima ispuštanja otpadnih voda u prirodne recipijente i sistem javne kanalizacije (“Službene novine Federacije BiH“, broj 4/12).

6.3. Emisije u tlo i produkcija otpada

Zemljište na prostoru lokacije asfaltne baze potencijalno se može onečistiti nekontroliranim odlaganjem otpadnih ulja i maziva, nekontroliranim rasipanjem goriva i ulja iz vozila i lož ulja i bitumena iz instalacija. 

Pri tehnološkom procesu proizvodnje asfaltne mase ne nastaju značajne količine krutog otpada, veći dio ovog otpada vraća se u proces. Prilikom punjenja spremnika bitumena može doći do curenja bitumena i to najčešće na mjestu spajanja crijeva za istakanje sa spremnikom bitumena, na ovim mjestima uobičajeno je postavljanje metalnih posuda, koje se kasnije trebaju prazniti u veće metalne bačve.     

Sav komunalni otpad (karton, papir, PVC ambalaža, ostatci hrane itd.) se sakuplja i odlaže u dva namjenska metalna kontejnera za komunalni otpad ukupnog volumena 2,2 m3.   

6.4. Emisija buke
Mjerenje nivoa buke na granici lokacije izvršeno je u skladu sa Pravilnikom o dozvoljeniim granicama intenziteta zvuka i šuma („Službeni list SRBIH“, br. 46/89), dana 25.12.2019. godine, od strane „Instituta za zaštitu, ekologiju i obrazovanje“ Tuzla ( Izvještaj br. 1362-60-ILB/19). Za vrijeme mjerenja asfaltna baza je radila optimalnim kapacitetom. Značajni izvori buke su postrojenja za proizvodnju asfaltne mase i građevinske mašine koje rade u sklopu asfaltne baze. Mjerna mjesta nivoa buke na rubnim dijelovima lokacija asfaltne baze i koja su prikazana na karti Google Earth, prilog (1) ivještaja mjerenja nivoa okolinske buke gore navedenog izvještaja.
7. Operator „JATA GROUP“d.d. Srebrenik, je dužan da  tijekom rada ispuni opće obveze zaštite okoliša tako da:

  -  ne ugrožava niti ometa zdravlje ljudi i ne predstavlja nesnosnu/pretjeranu smetnju za ljude koji žive na području utjecaja asfaltne baze ili za okoliš zbog emisija supstanci, buke, mirisa, vibracija ili toplote od saobraćaja ili od postrojenja;

-  poduzme sve odgovarajuće preventivne mjere tako da se spriječi zagađenje ili da se ne prouzrokuje značajnije zagađenje;

-   pridržavati se mjera za upravljanje otpadom iz Plana o upravljanju otpadom,

-  izbjegava produkciju otpada; a ukoliko dolazi do stvaranja otpada, količina svede na najmanju moguću mjeru ili izvrši reciklažu.Ukoliko to nije tehnički ili ekonomski izvodljivo, otpad odlaže, a da se pri tome izbjegne ili smanji bilo kakav negativan utjecaj na okoliš;

 -  efikasno koristi energetske i prirodne resurse;

 - poduzme neophodne mjere za sprečavanje nesreća i ograničavanje njihovih posljedica;

 - ukoliko dođe do značajnih promjena u radu asfaltare  obavijestiti Federalno ministarstvo okoliša i turizma.
7.1.  Mjere i aktivnosti prevencije nastanka emisija u zrak
Provoditi mjere zaštite zraka od prekomjernog zagađivanja  iz odredbi Zakona o zaštiti zraka (Sl. novine FBiH broj:33/03,4/10) i pravilnika doneseni na osnovu ovog zakona, kao i drugih okolišnih propisa i BAT preporuke.

       -    Koristiti ( goriva (mazut, diesel i loživo ulje) sa što manjim sadržajem 

  sumpora.

      -    Održavati optimalni režim sagorjevanja na plamenicima.

      -    Primjeniti postupke za sprečavanje podizanja i širenja prašine, orošavanjem  

           radnih  površina, internih saobraćajnica i deponija vodom,

      -   Ograničiti brzinu kretanja transportnih sredstava u krugu asfaltne baze,

Kako postrojenje asfaltne baze radi šaržno, nakon završenog ciklusa proizvodnje potrebno je preduzeti slijedeće mjere:
· vruća podmazana mjesta očistiti,

· provjeriti stanje ulja u prenosnicima i rezervoarima za ulje,

· rezervoare za komprimirani vazduh izduvati i osušiti,

· kružni zasun vrtložne mješalice poprskati,

· uljne i vazdušne filtere očistiti, skupljače nečistoće isprazniti i očistiti,

· transportne trake i cijevaste transportere očistiti,

· prekontrolisati sve dijelove, koji su podložni trošenju.
7.2. Mjere za sprječavanje emisije u vode
- vrši se prikupljanje nezagađenih oborinskih voda( sa nezagađenih površina i krova), prikupljena voda se posebnim kanalima odvodi i ispušta u obližnju rijeku. Ove vode se ne smiju izlivati na okolni teren, kao ni na magistralni put. Vrši se periodično čišćenje kanala;

- sanitarno – fekalne vode iz predmetnog objekta prikupljaju se zasebnim sistemom kanala i odvode do odgovarajuće vodonepropusne trokomorne septičke jame sa hlorisanjem sa upuštanjem efluenta odgovarajućeg kvaliteta u zacjevljeni potok, a potom u rijeku. Prema ukazanoj potrebi obezbijeđeno je čišćenje septičke jame;

- zauljene vode ( naftom i naftnim derivatima), vode sa prostora pretakališta kao i zauljene oborinske vode, vode nastale prilikom pranja vozila, se zasebnim sistemom zatvorenih kanala prikupljaju i odvode na prečišćavanje u odgovarajuće separatore za izdvajanje pijeska, masti i ulja sa ispuštanjem u rijeku;

- na platou za istakanje mazuta vrši se prikupljanje evenutalno prosutog u za to predviđenu posudu;

- zabranjeno je vršiti opravku, remont i tankovanje mehanizacije izvan za to predviđenog platoa unutar industrijskog kruga.

8. Monitoring 

Monitoring emisija u zrak potrebno je provoditi u skladu sa odredbama člana 13. Pravilnika o graničnim vrijednostima emisije zagađujućih materija u zrak i Pravilnika o monitoringu emisija zagađujućih materija u zrak (“Službene novine Federacije BiH”, broj: 12/05). Monitoringom treba obuhvatiti emisiju: čestica prašine i zatamnjenosti otpadnih dimnih plinova.

Prijedlog monitoring plana

	Medij
	Parametar
	Mjesto

uzrokovanja
	Učestalost

mjerenja

	zrak
	CO,CO2, NO2, SO2,

O2, čvrste čestice
	ravni dio 

dimnog kanala asfaltne baze


	jednom u toku godine

	
	- LČ 10

- ULČ

- taložni prah ukupno
	Na rubnim dijelovima kruga asfaltna baze prema najbližim stambenim objektima


	Jednom godišnje



	tlo (kruti otpad)
	količina nastalog 

komunalnog i opasnog

otpada
	mjesto odlaganja krutog otpada
	voditi mjesečne izvještaje koji su

osnova godišnjeg 

izvještaja

	buka
	nivo vanjske buke (dB)
	na rubnim 

dijelovima 

industrijskog kruga
	jednom u dvije 

godine

	otpadne vode
	m3/dan
	seperator
	Po vodnoj dozvoli

	funkcionalnost namjene objekta za

skladištenje goriva
	proizvodni 

krug
	kontiunuirano tokom

cijele godine


Monitoring vrši za to ovlaštena institucija.
9. Izvještavanje o monitoringu

- Investitor je dužan izvještavati  Federalno ministarstvo okoliša i turizma o prikupljenim podacima na način kako je to propisano odredbom člana 8. Pravilnika o registrima postrojenja i zagađivanjima („Sl. novine Federacije BiH“, broj: 82/07);

- izvještaji trebaju biti poslani najkasnije do 30.06. tekuće godine za prethodnu godinu izvještavanja,

- Operater je dužan redovito izvještavati ovo ministarstvo o rezultatima monitoringa,

- Bez odlaganja prijaviti svaku izvanrednu situaciju koja bi mogla negativno utjecati na okoliš.
10. Period važenja dozvole
Ova okolišna dozvola važi 5( pet) godina od dana uručenja rješenja strankama.
                                               Obrazloženje

Federalno ministarstvo okoliša i turizma zaprimilo je zahtjeve od strane investitora „JATA GROUP“ d.o.o. Srebrenik za izdavanje obnovljene okolišne dozvole za  postrojenje  asfaltne baze, kapaciteta 210 t/h. 

       Zahtjev je pripremljen u skladu sa članom 18. Zakona i izmjenama i dopunama zakona o zaštiti okoliša (Sl. novine Federacije BiH br. 38/09), a pripremila ga konsultantska kuća INZIO Tuzla.

Dopisom broj UPI-05/2-02-19-5-120/20 MK od 27. 07. 2021. godine od Federalne uprave za inspekcijske poslove zatraženi su podaci o izvršenom inspekcijskom nadzoru.

Na temelju uvida u inspekcijske nalaze, ovo federalno ministarstvo je ocijenilo da su se stekli uvjeti za obnovu okolišne dozvole u smislu čl. 86., Zakona o zaštiti okoliša,  te da je zakonom utvrđeni preduvjet ispunjen za obnovu okolišne dozvole te je sukladno čl. 68 i čl. 71 Zakona o zaštiti okoliša odlučeno kao u dispozitivu ovog Rješenja. Ovo rješenje je konačno i protiv njega nije dopuštena žalba. 

Protiv ovog rješenja može se pokrenuti upravni spor podnošenjem tužbe kod Kantonalnog suda  u Sarajevu u roku od 30 dana od dana prijema rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prijepisu.

       U skladu s Zakonom o izmjenama i dopunama federalnim upravnim taksama i tarifi federalnih upravnih taksi (Službene novine Federacije BiH”, broj 43/13) tarifni broj 57, točka 4. podnositelj zahtjeva je uplatio 250,00 KM na budžetski račun UNION BANKE d.d. Sarajevo. 

                                                                                                M I N I ST R I C A
                                                                                                          Edita Đapo
Dostaviti:
-    JATA GROUP d.o.o. Srebrenik
· Federalnoj upravi za inspekcijske poslove

· Dokumentaciji

· Arhivi

